 Liewe Vriende

2011.  Baie van ons het seker ook met "nuwe voornemens" begin. Ons "lyfhuis" (soos oor Kanaal 7 gehoor) kry 'n doenlys ... wat dalk netjies in die nuwe dagboek aangestip word ... Net om daarna vriendelik en saggies deur die Heilige Gees herinner te word dat ons nie in beheer is nie, maar Hy, as ons NIE by ons  voornemens hou nie.   Ons gebed is dat ons "lyfhuis" 'n woning sal wees vir God alleen.
 

Van Kunene vir Christus se kant af, wil ons graag se ons wil ALLE beheer aan God oorgee en opnuut besef dat Hy ALLEEN die reg het om die werk te bestuur.

Ons was nie met verlof, maar het tog 'n rustiger program gehad. Op die foto's sien jy troufotos op ou Kersdag in Kaokoland. Daar was 'n interessante kontras by die troue.  Een paartjie het hulle huwelik aan die Here toegewy en terselfdertyd het die ander paartjie by die Heilige Vuur hulle troue aan die voorvaders toegewy. En ons gebed is dat ons almal SO sal kan staan vir die waarheid elke dag ....

Oujaarsaand was ons by 'n groepie gelowiges (foto) waar Jacob '’n boodskap gegee het, en hulle toewyding en ywer vir die Here was vir ons kosbaar ...
 

Op pad na die leierskamp verbygaande naweek by die Kunene rivier, het ons 'n paar interessante indrukke gehad.  Buiten dat ons 'n donkie rakelings gemis het, het ons ook amper in 'n olifant vasgery (ons het eers 3 uur in die oggend in Opuwo aangekom).  Op Opuwo ontmoet ek 'n vrou en by ontmoeting bid sy amper 5 minute vir my en seen my en dra my aan God op ...en ek dink "woh" dis kosbaar!! En dan was al die WATERS as dit reën in Kaokoland weer vir my ongelooflik ... ek sou nou nog daar gestaan en wag het, as ek moes bestuur ... maar gelukkig kon die manne dit trotseer. Vir my was die kamp lekker ... ons kon praat oor God se universele wil, en Sy spesifieke wil vir ons lewens en het die gawe-kursus  daarby aangelas ... almal was lekker rustig en ontspanne  .....
Goed om die jaar so te begin.
 

Pieter en Estelle Krone was saam en hy kon afsprake maak vir landbou besoeke in Februarie.  By die tuin waarop hulle fokus het die hase chaos veroorsaak, maar ewe moedig gaan hulle weer saad in die grond sit.
 

Met ons terugrit, hoor ek in 'n gesprek tussen Jerikuuo en Star:  Hier in Afrika help ons mekaar ....
 

En ek dink .... ja, DIS die kosbare ding wat ek in Afrika leer ... maar dit sluit ook aan by my eie tema om vir God take uit te voer, NAMENS Hom.    Ek kies om my te onderwerp aan elke verandering wat God in my lewe wil maak ... maar ek het vir Hom gevra om dit asb. sagkens te doen.  
 

2 Sam 22 hou soveel mooi beloftes in.  Lees dit en geniet dit.
 

Ons hoor graag wat ons gebedsvriende voor oë het vir 2011. 
 

Erik en gesin is ook terug en Maria begin ook mens voel na haar nuwe baba se geboorte.
 

Met seënwense vir 2011 vanaf die Kunenespan
Wilma

